
Efni: Tillaga til þingsályktunar um aðgerðaáætlun um nýtingu þörunga 49. mál.

Vísað er til meðfylgjandi tölvupósts frá atvinnuveganefnd Alþingis, dags. 26. október sl., 
þar sem óskað er eftir umsögn Náttúrufræðistofnunar Íslands um tillögu til þingsályktunar 
um aðgerðaáætlun um nýtingu þörunga 49. mál. Markmið tillögunnar er að kanna 
möguleika á aukinni nýtingu og verðmætasköpun þörunga og að setja í því skyni fram 
tvíþætta aðgerðaáætlun til að styrkja lagaumgjörð og reglur annars vegar um ráðstöfun og 
nýtingu þörunga sem vaxa í sjó og hins vegar um þörungaræktun á landi og í sjó. Einnig 
kemur fram að leita eigi leiða til að tryggja nýtingu þörunga á sjálfbæran hátt.

Beðist er velvirðingar á því að dregist hefur að svara erindinu.

Ekki er langt síðan að lögum um stjórn fiskveiða nr. 116/2006, var breytt, 2017, vegna 
fyrirhugaðrar nýtingar á sjávargróðri í Breiðafirði, umfram það sem þá var, sjá m.a. 2. og 3. 
gr. laganna og II kafla A. Sjávargróður. Á þeim tíma lagði Náttúrufræðistofnun til 
breytingar á fyrrgreindum lögum þar sem stofnunin taldi að lögin litu ekki heildstætt, þ.e. 
með vistfræðilega nálgun að leiðarljósi, á áhrif af nýtingunni. Lögunum var breytt sem átti 
að tryggja vistfræðilega nálgun og aðkomu fleiri aðila að ákvarðanatökum, þ.e. annarra en 
þeirra sem fyrst og fremst litu til nýtingarsjónarmiða, og heildstæðari rannsóknir og vöktun. 
Í þessu tilfelli var t.d. gert ráð fyrir aðkomu Breiðafjarðarnefndar og Náttúrufræðistofnunar 
Íslands. Á þeim tíma var einnig mikil umræða um eignarhald á þangi og þara og hver gæti 
heimilað nytjar.

Ekki fyrir alls löngu voru lögð fram drög að breytingum á fyrrgreindum lögum, 
sbr. https://samradsgatt.island.is/oll-mal/$Cases/Details/?id=2761 , þar sem búið var að 
fjarlægja aðkomu fyrrgreindra aðila, sjá meðfylgjandi umsögn Náttúrufræðistofnunar um 
það mál. Óvíst er af hvaða hvötum þessar breytingar voru lagðar fram en í framangreindu 
ferli kom greinilega fram óskiljanlegur mótvilji gegn því að t.d. Náttúrufræðistofnun og 
aðrir kæmu að þessum málum, rétt eins og náttúrunni væri skipt upp í hólf sem ekki hefðu 
áhrif hvort á annað. Einnig var ekki skilningur á því að lög um t.d. vernd Breiðafjarðar, lög 
um náttúruvernd og lög um Náttúrufræðistofnun Íslands næðu til sjávargróðurs og annars 
lífríkis sjávar. Náttúrufræðistofnun hefur t.d. kortlagt fjörur landsins eftir vistgerðum og 
tekið þátt í rannsóknum vegna nýtingu á þörungum í Breiðafirði. Stofnunin hefur auk þess

HAFRANNSÓKNASTOFNUN
Rannsókna- ag ráðgjafarstofnun hafs ag vatna

Atvinnuveganefnd Alþingis
Reykjavík 30. maí 2017

Frumvarp til laga um nýtingu sjávargróðurs

Atvinnuvega- og nýsköpunarráðuneyti hefur ráðfært sig við Hafrannsóknarstofnun um 

breytingartillögu um frumvarp til laga um breytingu á lögum um umgengni um nytjastofna 

sjávar, lögum um stjórn fiskveiða og lögum um veiðigjalds (öflun sjávargróðurs í 

atvinnuskyni), mál 272.

Hafrannsóknastofnun hefur stundað rannsóknir á Breiðafirði um áratugaskeið og sérstaklega á 

þang og þara. Fyrir um 2 árum hófust rannsóknir á áhrifum þang- og þarasláttar á lífríkið. 

Rannsakað er hversu fljótur sjávargróður er að vaxa og hvaða áhrif þangtekjan hefur á annað 

lífríki. Brýnt er að þær rannsóknir haldi áfram. Nýverið gerði Hafrannsóknarstofnun samning 

við Sjávarrannsóknarsetrið Vör í Ólafsvík þar sem Hafrannsóknarstofnun sameinar starfstöð 

sína við Vör og mun stofnunin reka þar öfluga rannsóknarstöð, sem meðal annars er ætlað að 

stunda þessar rannsóknir.

Náttúrufræðistofnun Ísland hefur ekki stundað rannsóknir í sjó og að skrifa hana inn í þessi lög 

er eingöngu til að flækja málin og dreifa kröftunum. Það er illa farið með fjármuni. 

Hafrannsóknarstofnun leggst alfarið á móti því að það verði gert.

Sjálfsagt er að endurskoða þessar lagabreytingar eins og lagt er til og að setja þá vinnu af stað. 

Hins vegar er óþarft að hafa sólarlagsákvæði í lögunum það er að þau falli úr gildi eftir tiltekinn 

tíma, þar sem það skapar óöryggi í öllum aðgerðum er lúta að stjórnun á nýtingu þessara 

auðlinda og rannsóknum á þeim.

Virðingarfyllst,

Sigurður Guðjónsson



Til:
Efni:

postur@anr.is
Re: Öflun sjávargróðurs í atvinnuskyni - frumvarpsdrög til umsagnar - 
Reglugerð um sjávargróður
Sent: 15.03.2016 16:48:34 af Trausti Baldursson, Málsnúmer: 
2016020017, Málalyklar: 42-1-1 Umsagnir um frumvörp

Upplýsingar:

Tilvísun í mál: 2016020017

Vísað ertil heimasíðu atvinnu- og nýsköpunarráðuneytisins þarsem auglýst eru til umsagnar 
frumvarpsdrög og reglugerð um öflun sjávargróðurs.
Náttúrufræðistofnun á fulltrúa í Breiðafjarðarnefnd og hefurskoða umsögn nefndarinnar varðandi 
framangreint mál. Stofnunin tekur undir þau sjónarmið sem þar koma fram s.s. um rannsóknir, vöktun 
og tengsl við lög um náttúruvernd ofl. Stofnunin sér ekki ástæðu til að koma að fleiri athugasemdum að 
svo stöddu en áskilur sér rétt til að koma með frekari athugasemdum á síðari stigum.
Beðist er velvirðingar á því hve dregist hefur að senda inn þetta álit.

Virðingarfyllst,

Meðfylgjandi er umsögn Breiðafjarðarnefndar.

20160302_umsGgn_frumvarpsdrGg_sjavargrodur.pdf 
Trausti Baldursson
Forstöðumaður vistfræði- og ráðgjafadeildar 
Náttúrufræðistofnun íslands 
lcelandic Institute of Natural History 
Urriðaholtsstræti 6-8 
Pósthólf 125 (P.O. Box 125)
212 Garðabær 
Sími/Tele: 590 0500 
Email: trausti@ni.is

Frá: Trausti Baldursson/NI.IS
Dags: 16.02.2016 16:29:49
Til: Magnús Guðmundsson/NI.IS@NI.IS
Efni: Öflun sjávargróðurs í atvinnuskyni - frumvarpsdrög til umsagnar- Reglugerð um sjávargróður

Atvinnuvega- og nýsköpunarráðuneytið

Garðabær, 17.9.2020 
Tilvísun: 202009-0028/20 Rannsóknarverkefni - almennt

Efni: Frumvarp til Iaga um breytingu á lögum um stjórn fískveiða (öflun sjávargróðurs í 
atvinnuskyni)

Vísað er til máls á samráðsgátt nr. 172/2020 um frumvarp til laga um breytingu á lögum um 
stjóm fiskveiða (öflun sjávargróðurs í atvinnuskyni).

Náttúrufræðistofnun fékk vitneskju um framangreint fmmvarp í dag. Ekkert samráð hefur verið 
haft við stofnunina um fyrirhugaðar breytingar á framangreindum lögum. Breytingamar miða 
íyrst og fremst að því að fjarlægja allt úr lögunum sem viðkemur lögum um vemd Breiðafjarðar, 
lögum um náttúmvemd og aðkomu Breiðafjarðarnefndar eða Náttúmfræðistofnunar að málinu.

Eins og málið er sett fram leggst Náttúmfræðistofnun alfarið gegn því. Náttúmfræðistofnun er 
fús til að gera betur grein fyrir afstöðu sinni á síðari stigum.

Virðingarfyllst,

Trausti Baldursson 
forstöðumaður vistfræði- og ráðgjafardeildar

Afrit: Umhverfis- og auðlindaráðherra

Nefndasvið Alþingis,
Atvinnuveganefnd 
Alþingi v/Austurvöll

Garðabær, 30. maí 2017 
2017050031/42-1-0 

Vísað er til meðfylgjandi tölvupósts og umsagnar Hafrannsóknastofnunar til 
atvinnuveganefndar Alþingis frá 30. maí 2017. Í umsögn stofnunarinnar segir: 
,,Náttúrufræðistofnun Ísland hefur ekki stundað rannsóknir í sjó og að skrifa hana inn í 
þessi lög er eingöngu til að flækja málin og dreifa kröftunum. Það er illa farið með 
fjármuni. Hafrannsóknarstofnun leggst alfarið á móti því að það verði gert.” Þessi orð 
eru notuð til að rökstyðja að Hafrannsóknastofnun leggst gegn því að Náttúrufræðistofnun 
hafi hlutverk við rannsóknir í Breiðafirði vegna nýtingu sjávargróðurs. Hér er, vægt til orða 
tekið, farið með alrangt mál að því leiti að Náttúrufræðistofnun hefur bæði stundað 
rannsóknir í sjó þ.e. t.d. BIOICE verkefnið, hófst 1992, rannsóknir á botndýralífi á 
Íslandsmiðum, en verkefnið var unnið í samvinnu við Hafrannsóknastofnun. Auk þess hefur 
stofnunin nýlokið við kortlagningu fjöru Íslands í vistgerðir, en fjara Íslands hefur ekki áður 
verið kortlögð í heild sinni, og var verkefnið m.a. notað í skýrslunni Klóþang í Breiðafirði í 
samvinnu við Hafrannsóknastofnun. Ennfremur hefur Náttúrufræðistofnun stundað 
rannsóknir á sjófuglum um áratuga skeið í Breiðafirði og annarsstaðar sem ekki verður rakið 
hér auk fjölda rannsókna sem með einum eða öðrum hætti tengjast sjó.

Rétt er að minna atvinnuveganefnd á að lög um náttúruvernd gilda á íslensku landi og í 
landhelgi og efnahagslögsögu og lög um Náttúrufræðistofnun gilda um náttúru Íslands í heild 
sinni. Náttúra hafs og fjöru er ekki einkamál tiltekinnar stofnunar þó stofnanir hafa 
mismunandi hlutverk. Það væri óvenju mikil þröngsýni að horfa á náttúruna á þann hátt 
sérstaklega þegar um er að ræða vistfræðilega þætti enda sjást þess merki víða í löggjöf 
landsins að leitað er álits og ráðgjafar hjá mismunandi hagsmunaaðilum.

Náttúrufræðistofnun hefur enga löngun til að blanda sér í rannsóknir sem 
Hafrannsóknastofnun hefur þegar hafið, en stofnunin hefur þó nú þegar tekið þátt í hluta 
þeirra, en þar með er ekki sagt að þær megi ekki bæta.

Virðingarfyllst

Trausti Baldursson



forstöðumaður vistfræði- og ráðgjafadeildar



Sími/Tele: 590 0500 
Email: trausti@ni.is

Atvinnuvega- og nýsköpunarráðuneytið 
Skúlagötu 4 
150 Reykjavík

Stykkishólmi 1. mars 2016

Efni: Umsögn um drög að frumvarpi um öflun sjávargróðurs í atvinnuskyni

Á fundi sínum, þann 18. febrúar síðastliðinn, fjallaði Breiðafjarðarnefnd um drög að 
frumvarpi um öflun sjávargróðurs í atvinnuskyni.

Nefndin gerir nokkrar athugasemdir við frumvarpsdrögin:

Athugasemdir Breiðafjarðarnefndar við drög að frumvarpi til breytinga á lögum nr. 
57/1996 um umgengni um nytjastofna sjávar, nr. 116/2006, um stjórn fiskveiða og nr. 
74/2012 um veiðigjald (öflun sjávargróðurs í atvinnuskyni 2016-2019).

1. Breiðafjarðarnefnd telur nauðsynlegt að meðafli sé skráður við öflun sjávargróðurs til 
að fá upplýsingar um þau áhrif sem öflun sjávargróðurs hefur á aðrar lífverur.

2. Breiðafjarðarnefnd telur það ekki sjálfgefið að öflun sjávargróðurs eigi að falla alfarið 
undir lög um stjórn fiskveiða. Í fyrsta lagi má benda á að í 27. gr. laga um náttúruvernd nr. 
13/2015, Tínsla berja, sveppa, fjallagrasa, jurta  og fjörugróðurs, segir:

□  I þjóðlendum er öllum heim ilt að tína ber, sveppi, fjallagrös og ju rtir og einnig skeldýr 
og söl, þang, þara og annan fjörugróður í  fjörum.
□  Í eignarlöndum er tínsla berja, sveppa, fjallagrasa, jurta, skeldýra og fjörugróðurs háð 
leyfi eiganda lands eða rétthafa. Þó er mönnum heim ilt að tína til neyslu á vettvangi.
□  Heimildir skv. 1. og 2. mgr. ná ekki til jurta í  A - og B-hluta náttúruminjaskrár.
□  [Ráðherra er heim ilt að setja í  reglugerð ákvæði um tínslu berja, sveppa, fjallagrasa, 
jurta  og fjörugróðurs í  atvinnuskyni, m.a. reglur um sjálfbæra nýtingu, og að tilkynna skuli 
Náttúrufræðistofnun Íslands um magn og tegund þess sem tínt er og tínslustað. 
Umhverfisstofnun er heim ilt að banna eða takmarka tínslu einstakra tegunda eða tínslu á 
afmörkuðum svæðum e f það er nauðsynlegt vegna verndunar einstakra tegunda eða til 
að koma í  veg fyrir ofnýtingu svæða. Ákvarðanir um bann eða takmarkanir á tínslu 
einstakra tegunda eða tínslu á afmörkuðum svæðum skulu háðar staðfestingu ráðherra 
og skulu birtar með auglýsingu í  B-deild Stjórnartíðinda.

Það er augljóst skv. þessari grein náttúruverndarlaga að sjávargróður er hluti af 
framkvæmd laganna og það er eðlilegt að það komi fram í lögum sem fjalla um 
leyfisveitingar um sjávargróður. Rétt er að benda á að t.d. þang er alfarið innan netlaga og 
þari er það víða.

BREIÐAFJARÐARNEFND, Hafnargötu 3, 340 Stykkishólmi, sími 433-8121, fax 438-1705
Veffang: www.breidafjordur.is Netfang: breidafjordur@nsv.is

3. Í fjórðu grein segir að Hafrannsóknastofnun skuli stunda rannsóknir á sjávargróðri og 
vera stjórnvöldum til ráðgjafar.

Með vísan í lög um vernd Breiðafjarðar og framangreinda grein laga um náttúruvernd og 
hlutverk Umhverfisstofnunar og Náttúrufræðistofnunar er það alls ekki eðlilegt að 
Hafrannsóknastofnun fari ein með þetta ráðgjafahlutverk. Í fyrsta lagi hefur 
Náttúrufræðistofnun Íslands til dæmis verið að kortleggja fjörur landsins undanfarin ár og 
flokka þær í vistgerðir sem síðan eru grunnur að nýtingu og vernd. Einnig skal tilkynna 
Náttúrufræðistofnun um magn og tegund þess sem tínt/aflað er. Slíkar upplýsingar eru 
gagnslausar ef þær eru ekki nýttar til að meta þau áhrif sem öflunin getur haft á annað 
lífríki fjarðarins. Í öðru lagi hefur öflun sjávargróðurs vafalaust áhrif á fjölda dýrategunda 
og því eiga rannsóknir ekki einungis að miða við vaxtarhraða sjávargróðurs. Að baki 
ákvörðunum um „stórfeNda" nýtingu/öflun á sjávargróðri þurfa því að liggja fjölþættar 
vistfræðirannsóknir sem fylgt er eftir með vöktun á breytingum/áhrifum á vistkerfi 
fjarðarins.

4. Breiðafjarðarnefnd telur að mörgu leyti eðlilegra að leyfisveiting á öflun sjávargróðurs 
sé í höndum Umhverfisstofnunar en ekki Fiskistofu því Umhverfisstofnun hefur heimild til 
að banna tínslu/öflun sjávargróðurs skv. lögum um náttúruvernd. Þetta stangast einnig á 
við 2. gr. í uppkasti að reglugerð en þar er það Fiskistofa ein sem getur fellt úr gildi leyfi til 
öflunar á sjávargróðri.

5. Breiðafjarðarnefnd gerir athugasemd við að í frumvarpsdrögunum er ekki minnst á lög 
um vernd Breiðafjarðar, nema í greinargerð, né heldur lög um náttúruvernd. Rétt er að 
benda á að stærsti hluti þess svæðis þar sem hægt er að afla þangs og þara í Breiðafirði 
fellur undir lög um vernd Breiðafjarðar.

6. Í frumvarpsdrögunum koma hvergi fram meginsjónarmið er lúta að vernd, t.d. vernd 
líffræðilegrar fjölbreytni, sjálfbærrar nýtingar o.s.frv. Engin viðmið eru sett um á hvaða 
forsendum megi veita leyfi til öflunar á sjávargróðri í frumvarpsdrögunum. Í uppkasti að 
reglugerð eru sett nokkur viðmið en þau miðast eingöngu við vöxt en ekki vistfræðilega 
nálgun.

7. Í greinargerð er tæpt á rannsóknum (Hafrannsóknastofnunar) og vöktun án þess að 
nokkuð sé fast í hendi um hvað skuli rannsakað og hvernig rannsóknirnar fari fram að 
öðru leyti en því að þær skuli stunda á næstu þremur árum og þá liggi fyrir niðurstöður 
um lífmassa og vaxtarhraða. Um aðra þætti s.s. áhrif á annað lífríki er ekki fjallað í 
frumvarpsdrögunum. Ekki er gert ráð fyrir rannsóknum áður en nýting fer fram svo sem til 
að meta grunnástand. Ef þetta er ekki gert er ekki hægt að meta sjálfbæra nýtingu því það 
verður ekki gert eingöngu út frá vaxtarhraða þangs og þara.

8. Í greinargerð segir berum orðum að frumvarpsdrögin gefi ekki tilefni til að leggja mat á 
hvort það fari í bága við stjórnarskrá eða alþjóðlegar skuldbindingar.

Þetta er fullyrt án nokkurs rökstuðnings. Breiðafjarðarnefnd spyr: Hvað þá um samninginn 
um líffræðilega fjölbreytni, Bernarsamninginn og Ramsarsamninginn? Allir þessir

samningar leggja almennar skuldbindingar á aðildarríki samninganna um margt sem snýr 
að umsýslu náttúrunnar.

9. Fullyrt er að frumvarpsdrögin snerti aðallega fyrirtæki sem afla þangs og þara, eigendur 
sjávarjarða, sveitarfélög og íbúa þeirra.

Það má því spyrja hvort það sé skilningur þeirra sem leggja frumvarpsdrögin fram að 
almenn náttúruvernd, sjálfbær nýting og sjálfbær þróun komi öðrum íbúum landsins 
ekkert við, þ.e. ef ekki er hægt að tala um beina fjárhagslega hagsmuni.

10. Ekki er minnst á lög um mat á umhverfisáhrifum í frumvarpsdrögunum eða í 
greinargerð með þeim en vísað til óljósrar stjórnunar á þang- og þaravinnslu í öðrum 
löndum.

Þó sjávargróður sé ekki nefndur í lögum um mat á umhverfisáhrifum er hægast að vísa til
7.gr. laganna þar sem segir: 7. gr. Aðrar fram kvæ m dir sem hugsanlega eru matsskyldar. 
□  [Ráðherra]1) er heimilt, að fenginni umsögn Skipulagsstofnunar, að mæla svo um í 
reglugerð að fram kvæ m d sem ekki er talin upp í  [1. viðauka]2) við lög þessi skuli háð mati 
e f sýnt þykir að hún geti haft í  fö r  með sér umtalsverð umhverfisáhrif. Sama gildir um 
fram kvæ m d sem varðar alþjóðasamninga sem Ísland er aðili að. Við ákvörðunina skal 
ráðherra fylgja viðmiðunum í  [2. viðauka]2) við lög þessi og leita álits Skipulagsstofnunar, 
leyfisveitenda, fram kvæ m daraðila og annarra eftir eðli máls hverju sinni.

Það er eðlilegt að þetta sér gert og að stuðst sé við 2. viðauka laganna hvað þetta varðar 
enda t.d. þari og þang í Breiðafirði að stórum hluta innan verndarsvæðis.

Breiðafjarðarnefnd áskilur sér rétt til að koma að fleiri athugasemdum um málið á síðari 
stigum þess.

Með bestu kveðjum,

Fh. Breiðafjarðarnefndar

Halla Steinólfsdóttir, 
formaður Breiðafjarðarnefndar

haft vilja til að koma á sérstakri vöktun á fjörum með hliðsjón af vöktun lykilþátta 
íslenskrar náttúru, sbr. 74. gr. laga um náttúruvernd og tengja það m.a. við 5. mgr. 3. gr. 
laga um stjórn fiskveiða. Fjármagn hefur ekki verið fyrir hendi til að hrinda þessu í 
framkvæmd.

Meðfylgjandi eru nokkrar upplýsingar til skýringa á því sem kemur fram hér að framan og 
varð m.a. til þess að breytingar voru gerðar á lögum um stjórn fiskveiða.

Náttúrufræðistofnun tekur heilshugar undir að það sé ástæða til að kanna bæði 
lagaumgjörð sem snýr að nýtingu þörunga svo og að kanna þá möguleika sem fyrir 
hendi eru um nýtingu þeirra og ræktun með sjálfbæra nýtingu að leiðarljósi.

Virðingarfyllst,

Trausti Baldursson 
forstöðumaður vistfræði- og ráðgjafardeildar

Meðf: Umsögn Breiðafjarðarnendar dags. 1. mars 2016, Umsögn NÍ dags. 15. mars 2016, 
Umsögn Hafrannsóknarst. dags. maí 2017. Umsögn NÍ dags 17. maí 2017, Umsögn NÍ 30. 
maí 2017, Umsögn NÍ 17. septembe 2020.


